
A B S T R A K 

Kajian ini dibuat bertujuan untuk meninjau pengetahuan, kemahiran dan minat 

dalam bidang keusahawanan di kalangan peserta kursus jangka pendek anjuran Jabatan 

Pendidikan Teknik dan Vokasional (JPTV). Seramai 54 orang peserta kursus jangka 

pendek yang terdiri dari peserta Kursus Usahawan Berasas Kimpalan, Kursus 

Penyelenggaraan dan Pemasangan Komputer dan Kursus Chargeman AO telah dipilih 

sebagai responden bagi menjawab soal selidik yang diedarkan. Data yang diperolehi, 

dianalisis menggunakan Statistical Package For Social Science (SPSS) Versi 11.0 yang 

melibatkan skor min, peratusan dan juga analisis Korelasi Pearson. Hasil dapatan kajian 

ini telah menunjukkan majoriti responden mempunyai minat yang tinggi dalam bidang 

keusahawanan tetapi mereka kurang pengetahuan dan kemahiran asas keusahawanan. Di 

akhir kajian ini, satu Garis Panduan Asas Keusahawanan telah dihasilkan untuk memberi 

pengetahuan dan kemahiran asas keusahawanan kepada peserta kursus jangka pendek 

anjuran JPTV. 

VI 

A B S T R A C T 

The purpose of this research is to determine the knowledge, skill and enthusiasm 

among participants short term course organized by Jabatan Pendidikan Teknik dan 

Vokasional (JPTV). Fifty-four participants from three short term courses, Kursus 

Usahawan Berasas Kimpalan, Kursus Penyelenggaraan dan Pemasangan Komputer dan 

Kursus Chargeman AO are selected as respondents to gather feedbacks based on the 

questionnaire distributed. Collected data is analyzed by using Statistical Package For 

Social Science (SPSS), 11.0 version, which were represented using mean scores, 

percentage and Correlations Pearson. The result of this research shows that majority of 

the participants are enthusiasm towards entrepreneurship but they are lack of knowledge 

and skill in entrepreneurship basic. "Garis Panduan Asas Keusahawanan " had been 

created to give knowledge and skill entrepreneurship basic for participants short term 

course organized by JPTV. PTTA

BAB 1 

P E N G E N A L A N 

1.1 Pendahuluan 

Keusahawanan merupakan suatu bentuk disiplin yang menjadi tonggak kepada 

pembangunan dan pertumbuhan ekonomi sesebuah negara (Ab Aziz Yusof, 2001). 

Selain daripada itu, keusahawanan merupakan aktiviti yang akan dapat menggerakkan 

dan merangsang kejayaan serta peningkatan di dalam pembangunan ekonomi. Daripada 

aktiviti keusahawanan yang dijalankan akan membolehkan kita menentukan dan 

mengetahui tahap-tahap kemajuan yang telah dicapai oleh sesuatu masyarakat dan 

negara (Tengku Khairi, 2000). 

Keusahawanan merupakan salah satu bidang yang dapat membantu dalam 

meningkatkan pertumbuhan ekonomi sesebuah negara (Wan Mohd Nazif, 2001). 

Penglibatan dalam bidang keusahawanan haruslah dijadikan sebagai satu keijaya seperti 

bidang-bidang lain di mana ianya boleh membantu meningkatkan pendapatan negara 

(Abang Ahmad Zulkipli, 2002). 

Malaysia sedang melangkah pantas menuju status negara maju dalam era 

globalisasi. Di sinilah golongan bakal usahawan memainkan peranan utama dalam 

menggerakkan pertumbuhan ekonomi dan meningkatkan daya inovasi sesebuah negara 

(Ab. Aziz Yusof, 2001). 

Kerajaan telah banyak melaksanakan program-program untuk pembangunan 

usahawan dengan wujudnya Kementerian Pembangunan Usahawan (KPUn) dan 

Masyarakat Perdagangan Perindustrian Bumiputera yang merupakan agenda yang 

berkesinambungan dalam usaha mewujudkan usahawan tulen, berdaya tahan, berdaya 

maju dan berdaya saing. Semua usaha ini bertujuan untuk melahirkan bakal usahawan 

yang beijaya dalam sesuatu bidang yang diceburi (Abang Ahmad Zulkipli, 2002). 

Walaubagaimanapun, cita-cita kerajaan untuk melahirkan golongan usahawan 

yang berjaya masih belum tercapai sepenuhnya. Ini kerana masyarakat sekarang 

terutamanya golongan muda lebih suka makan gaji dari menanggung risiko dalam 

perniagaan (Tengku Kliairi, 2000). Selain itu, masyarakat sekarang menjadikan keijaya 

usahawan ini sebagai satu keijaya pilihan jika mereka tidak memperolehi sebarang 

pekeijaan yang sesuai (Mat Hassan, 1992). 

Masyarakat sekarang juga didapati kurang mempunyai pengetahuan dan 

kemahiran untuk menceburi sesuatu bidang perniagaan. Ini merupakan salah satu faktor 

yang menyebabkan mereka tidak memilih usahawan sebagai satu keijaya (Zaharuddin, 

1995). Dengan tiada ilmu pengetahuan dan kemahiran yang cukup mengenai 

keusahawanan, sesuatu perniagaan yang dijalankan tidak akan bertahan lama dan akan 

menghadapi pelbagai masalah (Mat Hassan, 1992). 

Ini disokong dengan kajian yang dibuat oleh Pusat Pembangunan Usahawan 

Malaysia (MEDEC), Universiti Teknologi Mara (UiTM) terhadap perniagaan kecil dan 

sederhana yang membuktikan seseorang usahawan itu perlu memiliki pengetahuan asas 

dan kemahiran perniagaan yang kukuh sebelum menceburi sesuatu bidang perniagaan. 

Selain pengetahuan dan kemahiran asas keusahawanan, bakal usahawan juga 

perlu mempunyai sesuatu kemahiran dalam bidang yang akan diceburi (Shahriza, 2000). 

Menurut Mohd Sani (2000), bakal usahawan perlu memiliki kemahiran asas perniagaan 

dan kemahiran teknikal yang melibatkan keupayaan menggunakan pengetahuan yang 

spesifik dan teknik dalam sesuatu bidang seperti kemahiran membaiki komputer, 

kemahiran menghasilkan perabot dan sebagainya. 

Menyedari pentingnya pengetahuan dan kemahiran kepada seseorang bakal 

usahawan, maka mereka perlu mendapat pendidikan formal mengenai keusahawanan 

(Tengku Khairi, 2000). Pendidikan formal keusahawanan boleh diperolehi dengan 

pelbagai cara, antaranya dengan menghadiri kursus-kursus yang berkaitan 

keusahawanan. 

Sehubungan dengan itu, usaha untuk terns melahirkan usahawan yang beijaya 

perlu terus dipergiatkan dengan memberi galakan melalui latihan dan pendidikan 

keusahawanan bagi membantu mereka menyediakan diri bagi menghadapi suasana 

perniagaan yang mencabar. Selain itu, latihan dan pendidikan juga dapat memberi 

pendedahan kepada para usahawan tentang selok - belok bidang perniagaan dan hal-hal 

keusahawanan seperti yang dinyatakan oleh Howard Stevan (1995) seorang pakar 

pendidikan keusahawanan iaitu, Entrepreneurs are born and made (Zaharuddin, 1995). 

Ini bermakna latihan dan pendidikan amat diperlukan dalam mewujudkan usahawan 

yang berkaliber yang mana ia akan menyumbang ke arah pembangunan ekonomi 

negara. 

1.2 La tar Belakang Masalah 

Terdapat beberapa faktor yang menyebabkan masyarakat sekarang kurang 

menceburi bidang keusahawanan. Antaranya ialah mereka tidak mempunyai 

pengetahuan dalam bidang perniagaan yang akan diceburi ( Zaharuddin, 1995). 

Kebanyakan usahawan khususnya di kalangan bumiputera membina perniagaan mereka 

tanpa mendapat pendidikan asas pengurusan perniagaan yang formal (Yep Puteh, 1985). 

Seseorang bakal usahawan perlu memiliki pengetahuan yang luas dalam bidang 

perniagaan yang akan diceburi. Membina kefahaman asas perniagaan yang akan 

diceburi amat penting kerana kita sering kali terdengar tentang perniagaan yang 

dikenalpasti berpotensi tetapi gagal kerana kegagalan usahawan menguruskannya 

(Tengku Khairi, 2000). Usahawan perlu menimba sebanyak mungkin ilmu yang 

berkaitan dengan bidang perniagaan sekiranya hendak menjadi seorang usahawan yang 

beijaya dan benar-benar unggul (Mohd Sani, 2000). 

Menurut Tengku Khairi (2000), seseorang usahawan itu akan beijaya dalam 

perniagaan jika mereka mempunyai pengetahuan asas keusahawanan dan 

mengaplikasikan segala ilmu tersebut untuk menjalankan sesebuah perniagaan. Selain 

itu, menurut Ab. Aziz (1999), faktor penting yang boleh membantu usahawan bagi 

mengelakkan kegagalan dalam perniagaan ialah dengan mempunyai pengetahuan yang 

luas dalam bidang keusahawanan. 

Menurut Yep Putih (1985), bakal usahawan perlu memiliki kemahiran-

kemahiran tertentu dalam mengendalikan aktiviti keusahawanan. Bakal usahawan yang 

mempunyai kemahiran asas vokasional berkaitan bidang yang akan diceburi, tetapi 

mempunyai kemahiran asas keusahawanan yang sedikit, akan menghadapi kesukaran 

dalam menjalankan perniagaan. Seterusnya mereka akan menemui kegagalan dalam 

perniagaan (Abang Ahmad Zulkipli, 2002). 

Kegagalan dalam bidang keusahawanan juga sering dikaitkan dengan tiadanya 

minat yang mendalam dalam menjalankan sesuatu perniagaan (Baijoyai Bardai, 

2000).Tanpa minat yang mendalam, mereka hanya menjalankan perniagaan untuk tujuan 

keuntungan semata-mata, dan tiada motivasi untuk mengembangkan lagi perniagaan 

yang dijalankan (Tengku Khairi, 2000). 

Kajian yang dibuat oleh Noor Aliza (1996) bertajuk Faktor-Faktor Penglibatan 

Orang-Orang Melayu Dalam Bidang Keusahawanan menyatakan bahawa minat adalah 

penting kepada seseorang usahawan. Dengan adanya minat seseorang itu boleh 

melibatkan diri dalam bidang keusahawanan dan mengembangkan perniagaan sedia ada. 

Hanya mereka yang benar-benar minat dan sanggup berkorban akan berusaha untuk 

melibatkan diri dalam bidang keusahawanan. 

Ilmu pengetahuan dan kemahiran asas keusahawanan boleh diperolehi melalui 

pembacaan dan mengikuti kursus yang berkaitan. Menurut Tengku Khairi (2000), 

pendidikan sama ada secara formal atau tidak formal boleh membantu kejayaan 

seseorang. Melalui pendidikan keusahawanan yang berkesan, seseorang individu yang 

mempunyai potensi atau ciri-ciri keusahawanan dapat dikenalpasti dan dipupuk untuk 

menjadi usahawan beijaya. 

Pelbagai program diwujudkan yang bertujuan untuk melahirkan usahawan-

usahawan yang berilmu, berwawasan, berketrampilan serta mempunyai ilmu pengurusan 

keusahawanan. Menerusi pelbagai program yang diwujudkan, bakal usahawan 

memperolehi pengetahuan yang luas berkenaan dengan dunia perniagaan serta mampu 

untuk mengendalikan sesuatu perniagaan dengan sempurna. Salaudin Ahmad (2001), 

menyatakan bahawa bakal usahawan boleh dilahirkan dengan menerapkan ilmu 

pengetahuan, kemahiran, nilai dan sikap serta khidmat sokongan dalam keusahawanan. 

Jabatan Pendidikan Teknik dan Vokasional (JPTV), Kolej Universiti Teknologi 

Tun Hussein Onn (KUiTTHO) turut mewujudkan beberapa program seperti kursus 

jangka pendek yang bertujuan menggalakkan penglibatan masyarakat dalam bidang 

keusahawanan. Antaranya ialah Kursus Usahawan Berasas Kimpalan, Kursus 

Penyelenggaraan dan Pemasangan Komputer dan Kursus Chargeman AO yang 

bertujuan memberi kemahiran asas vokasional kepada para peserta seperti kemahiran 

kimpalan, kemahiran membaiki komputer dan kemahiran dalam penjagaan jentera 

elektrik. Kemahiran asas vokasional yang diperolehi ini boleh digunakan sebagai saluran 

untuk mereka melibatkan diri dalam bidang keusahawanan seperti membuka bengkel 

kimpalan, kedai membaiki komputer dan menyediakan perkhidmatan penjagaan jentera 

elektrik. 

1.3 Penyataan Masalah 

Sebelum menceburi sesuatu bidang keusahawanan, bakal usahawan perlu 

melengkapkan diri mereka dengan pengetahuan dan kemahiran yang cukup. Menurut 

Tengku Khairi (2000), masyarakat sekarang mempunyai minat dalam bidang 

keusahawanan tetapi disebabkan tiadanya ilmu pengetahuan keusahawanan dan 

kemahiran berkaitan, kebanyakan mereka hanya memilih bekeija makan gaji. Hal ini 

turut disokong oleh Ab. Aziz (2001) yang menyatakan pengetahuan keusahawanan dan 

kemahiran berkaitan perlu sebelum menceburi sesuatu bidang keusahawanan. 

Pengkaji mendapati peserta kursus jangka pendek anjuran JPTV, KUiTTHO 

mempunyai kemahiran asas vokasional seperti kimpalan, membaiki komputer dan 

penjagaan jentera elektrik (Chargeman AO) yang diperolehi dalam kursus-kursus 

berkaitan. Kemahiran asas vokasional yang diperolehi dari kursus-kursus tersebut boleh 

dikomersialkan dengan melibatkan diri dalam bidang keusahawanan seperti membuka 

bengkel kimpalan, kedai membaiki komputer dan sebagainya. 

Sebelum menceburi bidang keusahawanan, bakal usahawan perlu melengkapkan 

diri dengan pengetahuan dan kemahiran yang berkaitan. Di sini pengkaji akan meninjau 

tahap pengetahuan asas keusahawanan, kemahiran asas keusahawanan dan persepsi 

peserta kursus jangka pendek terhadap minat mereka dalam bidang keusahawanan. 

1.4 Objektif Kajian 

Objektif yang ingin dicapai dalam kajian ini adalah: 

i) Meninjau persepsi para peserta kursus jangka pendek anjuran JPTV terhadap 

tahap pengetahuan mereka dalam asas keusahawanan. 

ii) Meninjau persepsi para peserta kursus jangka pendek anjuran JPTV terhadap 

tahap kemahiran mereka dalam asas keusahawanan. 

iii) Meninjau sama ada para peserta kursus jangka pendek anjuran JPTV 

mempunyai minat dalam bidang keusahawanan. 

iv) Menentukan perkaitan di antara pengetahuan asas keusahawanan dengan 

kemahiran asas keusahawanan di kalangan para peserta kursus jangka pendek 

anjuran JPTV. 

v) Menentukan perkaitan di antara pengetahuan asas keusahawanan dengan 

minat dalam bidang keusahawanan di kalangan para peserta kursus jangka 

pendek anjuran JPTV. 

vi) Menentukan perkaitan di antara kemahiran asas keusahawanan dengan 

minat dalam bidang keusahawanan di kalangan para peserta kursus jangka 

pendek anjuran JPTV. 

1.5 Persoalan Kaj ian 

Kajian yang dijalankan ini adalah untuk mendapatkan jawapan kepada 

persoalan-persoalan berikut: 

i) Apakah persepsi para peserta kursus jangka pendek anjuran JPTV terhadap 

tahap pengetahuan mereka dalam asas keusahawanan? 

ii) Apakah persepsi para peserta kursus jangka pendek anjuran JPTV terhadap 

tahap kemahiran mereka dalam asas keusahawanan? 

iii) Adakah para peserta kursus jangka pendek anjuran JPTV mempunyai minat 

dalam bidang keusahawanan? 

iv) Adakah wujud hubungan yang signifikan di antara pengetahuan asas 

keusahawanan dengan kemahiran asas keusahawanan di kalangan para 

peserta kursus jangka pendek anjuran JPTV? 

v) Adakah wujud hubungan yang signifikan di antara pengetahuan asas 

keusahawanan dengan minat dalam bidang keusahawanan di kalangan para 

peserta kursus jangka pendek anjuran JPTV? 

vi) Adakah wujud hubungan yang signifikan di antara kemahiran asas 

keusahawanan dengan minat dalam bidang keusahawanan di kalangan 

para peserta kursus jangka pendek anjuran JPTV? 

1.6 Hipotesis Kajian 

Hipotesis nul yang akan dikaji adalah seperti berikut: 

Hipotesis Nul (Ho) Pertama : 

Tiada terdapat hubungan yang signifikan secara statistik di antara pengetahuan asas 

keusahawanan dengan kemahiran asas keusahawanan di kalangan para peserta kursus 

jangka pendek anjuran JPTV. 

Hipotesis Nul (Ho) Kedua : 

Tiada terdapat hubungan yang signifikan secara statistik di antara pengetahuan asas 

keusahawanan dengan minat dalam bidang keusahawanan di kalangan para peserta 

kursus jangka pendek anjuran JPTV. 

Hipotesis Nul (Ho) Ketiga : 

Tiada terdapat hubungan yang signifikan secara statistik di antara kemahiran asas 

keusahawanan dengan minat dalam bidang keusahawanan di kalangan para peserta 

kursus jangka pendek anjuran JPTV. 

1.7 Kerangka Teori 

Rajah 1.1: Rangka Ker ja Teoritikal 

1.7.1 Huraian Kerangka Teori 

Berdasarkan Rajah 1.1, peserta kursus jangka pendek merupakan responden 

untuk mengetahui tahap pengetahuan, kemahiran dan minat mereka dalam bidang 

keusahawanan. Para peserta telah mempunyai kemahiran asas vokasional tertentu iaitu 

kemahiran kimpalan, penyelenggaraan komputer dan penjagaan jentera elektrik yang 

telah diperolehi dari kursus yang berkaitan. Kesemua kemahiran asas vokasional ini 

boleh dikomersialkan tetapi para peserta perlu mempunyai kemahiran dan pengetahuan 

asas keusahawanan sebelum menceburi sesuatu bidang perniagaan. 

Pengetahuan asas keusahawanan amat penting kepada bakal usahawan kerana 

ianya akan menjadi panduan yang berguna sebelum memulakan sesuatu perniagaan. 

Pengetahuan asas keusahawanan dalam kajian ini terdiri daripada pemilihan peluang 

perniagaan, rancangan perniagaan dan peluang perniagaan. 

Di samping mempunyai kemahiran asas vokasional tertentu, bakal usahawan 

juga perlu melengkapkan diri mereka dengan kemahiran asas keusahawanan. 

Perbincangan kemahiran asas keusahawanan meliputi kemahiran pengurusan, kemahiran 

kemanusiaan dan kemahiran konseptual. Setelah mengetahui tahap pengetahuan dan 

kemahiran para peserta, pengkaji juga akan mengenalpasti sama ada peserta mempunyai 

minat dalam bidang keusahawanan. 

Dari dapatan kajian mengenai tahap pengetahuan, kemahiran dan minat peserta 

kursus jangka pendek dalam bidang keusahawanan, satu garis panduan asas 

keusahawanan akan dihasilkan. Garis Panduan Asas Keusahawanan ini akan menjadi 

panduan untuk meningkatkan tahap pengetahuan dan kemahiran asas keusahawanan 

para peserta. 

1.8 Kepentingan Kajian 

Kajian ini adalah untuk mengetahui tahap pengetahuan, tahap kemahiran dan 

minat peserta dalam bidang keusahawanan. Hasil penemuan daripada kajian ini memberi 

kepentingan kepada: 

1.8.1 Tenaga Pengajar Kursus Jangka Pendek 

Kajian ini dapat memberi gambaran secara kasar kepada tenaga pengajar 

mengenai pengetahuan dan kemahiran yang sedia ada pada peserta kursus. Ini dapat 

membantu tenaga pengajar dalam merancang proses pengajaran mereka. 

1.8.2 Peserta Kursus Jangka Pendek 

Para peserta kursus jangka pendek akan dapat mengetahui sama ada mereka 

mempunyai pengetahuan dan kemahiran dalam bidang keusahawanan sebelum 

menceburi bidang keusahawanan. Selain itu, mereka dapat mengetahui sama ada mereka 

mempunyai minat atau tidak dalam bidang keusahawanan. Ini dapat memberi panduan 

kepada peserta kursus jangka pendek sama ada mereka akan menceburi bidang 

keusahawanan atau tidak selepas tamat mengikuti kursus yang berkaitan. 

PTTA
PERPUS

TAKAAN
 TUNKU

 TUN A
MINAH



13 

1.8.3 Masyarakat 

Kajian ini membantu menyedarkan orang ramai bahawa pentingnya pengetahuan 

dan kemahiran asas keusahawanan sebelum seseorang itu menceburi bidang 

keusahawanan. 

1.8.4 Menambah Bahan Ilmiah dan Rujukan 

Hasil kajian ini juga dapat menambah bahan ilmiah dan rujukan berkenaan 

dengan bidang perniagaan dan keusahawanan di negara kita bagi golongan-golongan 

yang berminat. 

1.9 Skop Kajian 

i) Kajian ini hanya dijalankan di KUiTTHO. 

ii) Dalam kajian ini, tumpuan utama adalah peserta-peserta kursus jangka 

pendek yang terdiri dari Kursus Usahawan Berasas Kimpalan, Kursus 

Penyelenggaraan dan Pemasangan Komputer dan Kursus Chargeman 

AO. 

iii) Pengetahuan keusahawanan terdiri dari kewangan, perakaunan, 

pemasaran dan pengurusan strategik. Tetapi dalam kajian ini pengetahuan 

yang dibincangkan ialah pengetahuan asas keusahawanan yang terdiri 

dari pemilihan peluang perniagaan, rancangan perniagaan dan milikan 

perniagaan. 

iv) Kemahiran yang dikaji adalah kemahiran asas keusahawanan kerana 

peserta telah mempunyai kemahiran asas vokasional dalam bidang yang 

berkaitan. Kemahiran asas keusahawanan akan meliputi tiga kemahiran 

iaitu kemahiran pengurusan, kemahiran kemanusiaan dan kemahiran 

konseptual. 

v) Garis Panduan Asas Keusahawanan yang dihasilkan adalah fokus kepada 

pengetahuan asas keusahawanan dan kemahiran asas keusahawanan. 

1.10 Definisi Istilah 

1.10.1 Pengetahuan 

Perkataan pengetahuan berasal dari kata sendi tahu. Menurut Kamus Dewan 

(2000), tahu adalah maklum akan keadaan sebenamya, faham serta mengerti. Manakala 

pengetahuan adalah perihal mengetahui iaitu tahu akan dan memaklumi. Dalam kajian 

ini, pengetahuan merujuk kepada pengetahuan peserta berkenaan dengan asas 

keusahawanan. 

1.10.2 Kemahiran 

Definisi istilah bagi kemahiran dalam Kamus Dewan (2000) merujuk kepada 

kecekapan dan kepandaian untuk mengeijakan sesuatu. Dalam kajian ini kemahiran 

merujuk kepada kemahiran asas keusahawanan peserta. 

1.10.3 Minat 

Menurut Kamus Dewan (2000), minat adalah keinginan, kesukaan serta 

kecenderungan kepada sesuatu. Dalam kajian ini, minat bermaksud minat peserta untuk 

menceburi bidang keusahawanan. 

1.10.4 Keusahawanan 

Menurut Ab.Aziz (2000), keusahawanan adalah proses membentuk sesuatu yang 

baru yang ada nilai melalui peruntukan masa dan tenaga yang perlu, di samping 

menanggung risiko kewangan, yang mana membawa pulangan berbentuk wang dan 

kepuasan serta keberkesanan diri. Baijoyai (2000) menyatakan keusahawanan ialah 

sikap, nilai, pengetahuan dan kemahiran yang membolehkan seseorang itu mampu dan 

cekap untuk mencari, mengenal, merebut peluang dan menteijemahkannya kepada 

strategi-strategi dan usaha perniagaan bagi mendapatkan keuntungan. 

PTTA
PERPUS

TAKAAN
 TUNKU

 TUN A
MINAH



16 

1.10.5 Peserta Kursus Jangka Pendek 

Peserta dalam kajian ini bermaksud mereka yang terlibat dalam kursus jangka 

pendek yang dianjurkan oleh Jabatan Pendidikan Teknik dan Vokasional, Fakulti 

Teknologi Kejuruteraan dan Pusat Penyelidikan, Perundingan dan Pengajian 

Berterusan, KUiTTHO. Seramai 54 orang peserta yang terdiri daripada 9 orang peserta 

Kursus Usahawan Berasas Kimpalan, 24 orang peserta Kursus Penyelenggaraan dan 

Pemasangan Komputer dan 21 orang peserta Kursus Chargeman AO yang terlibat dalam 

kajian ini. 

1.10.6 Kursus Jangka Pendek 

Kursus jangka pendek dalam kajian ini merujuk kepada tiga kursus yang 

dianjurkan oleh Jabatan Pendidikan Teknik dan Vokasional, Fakulti Teknologi 

Kejuruteraan, KUiTTHO. Kursus ini merujuk kepada Kursus Usahawan Berasas 

Kimpalan, Kursus Penyelenggaraan dan Pemasangan Komputer dan Kursus Chargeman 

AO. 

Kursus-kursus ini telah dijalankan pada tarikh berikut: 

i) Kursus Usahawan Berasas Kimpalan (9 Feb 2003-9 Mac 2003) 

ii) Kursus Penyelenggaraan dan Pemasangan (9 Feb 2003-2 Mac 2003) 

Komputer 

iii) Kursus Chargeman AO (16 Feb 2003-15 Jun 2003) 

1.10.7 Jabatan Pendidikan Teknik dan Vokasional (JPTV) 

JPTV merupakan salah satu daripada jabatan yang dibangunkan di bawah Fakulti 

Teknologi Kejuruteraan (FTK). Ia menjalankan salah satu bidang utama yang berkaitan 

dengan pendidikan teknik dan vokasional. 

Fokus utama jabatan adalah untuk melahirkan program pendidikan profesional 

untuk pelbagai tahap pendidikan daripada program Diploma sehinggalah ke Doktor 

Falsafah. Jabatan ini memainkan peranan utama dalam menyediakan ahli pendidikan 

dalam bidang teknikal, vokasional dan kejuruteraan dengan kemahiran profesional dan 

personaliti yang cemerlang. 

Dalam kajian ini, JPTV merupakan penganjur kepada Kursus Usahawan Berasas 

Kimpalan, Kursus Penyelenggaraan dan Pemasangan Komputer dan Kursus Chargeman 

AO. 

1.11 Penutup 

Satu kajian perlu dilaksanakan bagi meninjau persepsi peserta kursus jangka 

pendek anjuran JPTV terhadap pengetahuan dan kemahiran mereka dalam asas 

keusahawanan. Kajian juga perlu dijalankan untuk meninjau sama ada peserta kursus 

jangka pendek anjuran JPTV mempunyai minat dalam bidang keusahawanan. Kajian ini 

dapat membantu para peserta mengetahui pengetahuan, kemahiran dan minat mereka 

sebelum mereka menceburi sesuatu bidang keusahawanan yang diminati. 

BAB II 

SOROTAN KAJIAN 

2.1 Pendahuluan 

Banyak pihak memperkatakan tentang keusahawanan sama ada dari segi 

kejayaan, kelemahan, penglibatan, peluang, cabaran, masa hadapan dan sebagainya. 

Namun begitu, isu yang diperkatakan di sini adalah berkaitan dengan pengetahuan, 

kemahiran dan minat peserta kursus jangka pendek anjuran JPTV dalam bidang 

keusahawanan. Oleh itu, sorotan penulisan ini akan membincangkan tentang penulisan 

dan kenyataan serta kajian pihak-pihak dan pengkaji sebelum ini berkaitan dengan 

keusahawanan, pendidikan keusahawanan, keusahawanan sebagai keijaya, pengetahuan 

asas keusahawanan, kemahiran asas keusahawanan dan minat dalam bidang 

keusahawanan. 

2.2 Usahawan dan Keusahawanan 

Usahawan adalah orang yang bertanggungjawab untuk memaksimumkan 

peluang-peluang yang ada dan peka kepada kewujudan peluang dalam persekitarannya 

yang mungkin tidak disedari oleh orang lain (Tengku Khairi, 2001). Sementara itu, 

menurut Abang Ahmad Zulkipli (2002), usahawan adalah individu yang mencetuskan 

idea-idea perniagaan, membentuk organisasi syarikat, menambah modal, menggaji 

pekeija, menjalinkan hubungan dengan pembekal, pelanggan dan pemerintah serta 

menukarkan konsep menjadi sebuah organisasi yang berfungsi. 

Keusahawanan adalah merupakan satu bidang yang mana ianya banyak 

menyumbang kepada pertumbuhan ekonomi dan ianya telah diletakkan sebagai landasan 

pembangunan ekonomi negara yang progresif. Bagi negara kita Malaysia untuk 

bergerak maju dalam bidang perindustrian, maka bidang keusahawanan ini juga perlu 

bergerak selari dengannya (Tengku Khairi, 2000). Keusahawanan merupakan 

keseluruhan sikap, nilai, pengetahuan dan kemahiran yang membolehkan seseorang itu 

mampu bahkan cekap untuk mencari, mengenal dan merebut peluang dan 

menteijemahkannya kepada strategi-strategi dan usaha-usaha perniagaan untuk faedah 

ekonomi dan perdagangan (Barjoyai, 2000). 

Menurut Ab. Aziz (2001), keusahawanan merupakan suatu bentuk disiplin yang 

menjadi tonggak kepada pembangunan dan pertumbuhan sesebuah negara. Selain 

daripada itu, keusahawanan merupakan aktiviti yang dapat menggerakkan dan 

merangsang kejayaan serta peningkatan di dalam pembangunan ekonomi. Daripada 

aktiviti keusahawanan yang dijalankan akan membolehkan kita menentukan dan 

mengetahui tahap-tahap kemajuan yang telah dicapai oleh sesuatu masyarakat dan 

negara. 

Sehingga hari ini, tiada suatu definisi tepat yang diterima pakai oleh semua 

terhadap perkataan usahawan. Noor Aliza Konok (1996) juga menyatakan bahawa 

perkataan usahawan berkembang bersama-sama teori keusahawanan itu sendiri. 

Kesimpulannya, usahawan ataupun keusahawanan memerlukan seorang individu yang 

kreatif yang mampu untuk membangunkan sesuatu yang bernilai. 

Dalam konteks pemahaman yang mudah, usahawan adalah individu yang 

bertanggungjawab menyusun, mengurus dan mengambil risiko terhadap sesuatu 

perniagaan yang dilaksanakan. Manakala keusahawanan merupakan satu konsep yang 

berkaitan dengan kegiatan yang dilakukan oleh para usahawan (Tengku Khairi, 2001). 

2.3 Pendidikan Keusahawanan 

Kepentingan latihan dan ilmu kepada para usahawan bukanlah perkara yang 

boleh dipandang remeh. Sebarang penerokaan yang dilakukan tanpa ilmu atau tanpa 

sebarang latihan, baik secara formal ataupun tidak formal, tidak akan membawa 

kemajuan. Latihan dan bimbingan bukan sahaja diperlukan untuk meningkatkan 

pengetahuan dan kemahiran usahawan sebaliknya diperlukan untuk mengubah sikap 

serta memperbaiki diri usahawan itu sendiri (Tengku Khairi, 2001). 

Pendidikan dan latihan keusahawanan merupakan unsur yang sangat penting 

dalam merealisasikan konsep masyarakat perdagangan dan perindustrian (Ab. Aziz, 

2001). Menurut Mohd Rosli (2000), latihan keusahawanan akan menjadi satu faktor 

penting untuk meningkatkan produktiviti negara dan membolehkan industri kecil 

sederhana (IKS) menjadi sektor penyokong kepada syarikat-syarikat multinasional. 

Selain itu, kejayaan seseorang usahawan sangat berkait rapat dengan latihan dan 

pendidikan keusahawanan yang diikuti oleh mereka. Menurut Ab. Aziz (2001), bakat 

sahaja belum mencukupi untuk menjadi seorang usahawan yang beijaya kerana tanpa 

pengalaman, pendedahan dan latihan, bakat itu akan terpendam begitu sahaja dan tidak 

menyerlahkan apa-apa hasil. Usahawan-usahawan yang beijaya pada hari ini juga adalah 

mereka yang menjalani latihan, mengikuti kursus-kursus keusahawanan dan menjalani 

pendedahan yang bertubi-tubi sehingga boleh mencetuskan minat yang mendalam dalam 

bidang keusahawanan. 

Pendekatan latihan dalam bidang keusahawanan juga perlu diubah bersesuaian 

dengan minat bakal-bakal usahawan dan usahawan-usahawan baru. Sambil diberi kursus 

latihan, mereka patut didedahkan dengan dunia perniagaan sebenar. Hanya pendedahan 

dan pengalaman yang berkaitan sahaja dapat memberi idea yang lebih baik kepada 

mereka untuk memulakan perniagaan atau perusahaan sendiri (Mohd Rosli, 2000). 

2.4 Keusahawanan Sebagai Kerjaya 

Menurut Roger Henderson dan Martyn Robertson (dalam Zaidatol Akmaliah, 

1993) dalam kajian mengenai pemilihan keijaya di kalangan golongan muda masa kini 

menyatakan bahawa perubahan dalam kerjaya kini menyebabkan golongan muda 

berhadapan dengan jangkaan keijaya sama ada makan gaji, tidak bekeija dan bekeija 

sendiri. Keadaan ini secara tidak langsung menggalakkan penglibatan golongan muda 

kepada aktiviti keusahawanan. 

Dalam kajian yang dibuat oleh Suria Md Yusof (2001), pemilihan keijaya untuk 

masa depan tidak seharusnya dibataskan pada pekerjaan di sektor awam dan swasta 

sahaja. Sebahagian besar daripada golongan muda meragui kemampuan sendiri untuk 

maju di bidang keusahawanan, walaupun mereka tahu bahawa kerajaan telah 

membentuk pelbagai dasar dan menyediakan kemudahan untuk membantu dan 

berkembang maju dalam bidang keusahawanan. 

Ab. Aziz (2001), menegaskan bahawa pemilihan keijaya sebagai usahawan 

dibuat bukan hanya bergantung kepada satu faktor sahaja. Salah satu faktor yang utama 

ialah berusaha merebut peluang oleh bakal usahawan. Mereka berpendapat peluang dan 

kesediaan banyak mempengaruhi penglibatan dalam bidang keusahawanan. Namun 

begitu, faktor kewangan dan kebolehan diri serta keyakinan juga memainkan peranan 

untuk menjadi seorang usahawan. 

2.5 Pengetahuan Dalam Asas Keusahawanan 

Pengetahuan asas keusahawanan merangkumi pemilihan peluang perniagaan, 

rancangan perniagaan dan milikan perniagaan (Ab. Aziz Yusof, 2001). Usahawan yang 

bijak perlu mempunyai pengetahuan mengenai asas keusahawanan dalam bidang 

perniagaan yang akan diceburi. Jika mereka kurang mahir, mereka perlu menambah 

pengetahuan mereka dan mencari panduan-panduan yang disediakan oleh pihak tertentu 

yang berbentuk buku, nota, garis panduan dan seminar (Baijoyai Bardai, 2000). 

Seseorang usahawan perlu melengkapkan diri dengan ilmu keusahawanan 

sebelum menceburi sesuatu bidang perniagaan. Ilmu keusahawanan meliputi kewangan, 

perakaunan, pemasaran dan pengurusan strategik (Ab. Aziz Yusof, 2001). Bakal 

usahawan sekurang-kurangnya perlu melengkapkan diri mereka dengan pengetahuan 

asas keusahawanan supaya menjadi panduan dan tunjuk ajar dalam menjalankan 

sesebuah perniagaan (Tengku Khairi, 2000). 

Menurut Mohd Yusop (2002), dalam kajian bertajuk Keperluan Pengayaan Ilmu 

Dalam Menjayakan Perniagaan Di kalangan Usahawan Kecil Bumiputera Ke arah 

Melahirkan Usahawan Industri Kecil Sederhana Yang Beijaya, seseorang usahawan 

harus mempunyai ilmu yang cukup untuk mengendalikan perniagaan dan seterusnya 

mendidik anak-anak ke arah menjadi usahawan IKS yang beijaya. Tanpa ilmu yang 

cukup mereka kurang persediaan untuk menghadapi sebarang cabaran terutamanya 

cabaran yang datang di luar jangkaan. Kajian ini dijalankan ke atas 82 usahawan 

bumiputera di salah sebuah daerah di Malaysia untuk mengenalpasti ilmu-ilmu 

perniagaan yang mereka perlukan. Didapati sebahagian besar daripada mereka 

memerlukan pengayaan ilmu perniagaan mengenai pengurusan perniagaan, pengurusan 

kewangan, perakaunan dan latihan kemahiran vokasional. 

Selain itu, Kalsom (2003) telah membuat Satu Tinjauan Terhadap Pengetahuan 

Pengurusan Kewangan Dalam Bidang Keusahawanan Bagi Pelajar Tahun Akhir Saijana 

Muda Kejuruteraan KUiTTHO. Seramai 100 orang pelajar tahun akhir yang mempunyai 

asas keusahawanan semasa di sekolah telah dipilih secara rawak sebagai responden. 

Hasil kajian menunjukkan pengetahuan responden dalam aspek pengurusan kewangan 

adalah pada tahap yang sederhana dengan skor min keseluruhan 2.69. 

Strategi pemasaran memainkan peranan yang penting untuk menentukan 

kejayaan mahupun kegagalan sesebuah perniagaan. Lantaran itu, satu kajian telah 

dijalankan oleh Sharifah Yuhayu (2003), untuk meninjau sejauh mana pengetahuan 

pelajar dalam bidang pemasaran khususnya pengetahuan tentang strategi pemasaran 

yang merangkumi strategi keluaran, harga, saluran agihan dan promosi. Seramai 37 

orang pelajar tingkatan 5, kursus Katering, Sekolah Menengah Teknik Muar, Johor telah 

dijadikan sampel kajian. Daripada kajian yang telah dijalankan, didapati bahawa setiap 

pelajar mempunyai minat serta minat yang tinggi untuk menceburi bidang 

keusahawanan tetapi mereka mempunyai pengetahuan yang rendah dalam bidang 

pemasaran khususnya dari aspek strategi pemasaran dengan skor min 2.16. 

Dapatan di atas turut disokong oleh Tengku Khairi (2001) yang menyatakan 

bakal usahawan perlu melengkapkan diri dengan pengetahuan keusahawanan yang 

terdiri dari kewangan, perakaunan, pemasaran dan pengurusan strategik. 

Walaubagaimanapun sebagai persediaan awal sebelum menceburi bidang 

keusahawanan, bakal usahawan perlu melengkapkan diri dengan pengetahuan asas 

keusahawanan terlebih dahulu. 

2.6 Kemahiran Asas Keusahawanan 

Secara realitinya, sekiranya seseorang itu hanya memiliki pengetahuan tetapi 

tidak tahu cara untuk menggunakannya, maka pengetahuan tersebut tidak mampu 

menjana ke arah kejayaan yang dicari (Tengku Khairi, 2000). Melalui gabungan 

pengetahuan dan kemahiran yang dimiliki, usahawan mampu membentuk gaya 

pengurusan perniagaannya yang tersendiri (Baijoyai Bardai, 2000). Oleh itu, seseorang 

usahawan perlu melengkapkan diri dengan kemahiran dalam bidang yang ingin diceburi. 

Bakal usahawan perlu mempunyai kemahiran berkaitan perniagaan yang akan 

diceburi (Ab. Aziz Yusof, 2001). Di samping itu, bakal usahawan perlu melengkapkan 

diri dengan kemahiran asas keusahawanan yang merupakan landasan dalam 

menguruskan sesebuah perniagaan (Baijoyai Bardai, 2000). 

Menurut Zainal Abidin (1992), kebanyakan industri kecil mempunyai masalah 

dalam perniagaan kerana kekurangan pengalaman dan kemahiran dalam bidang yang 

diceburi. Setiap perkara yang hendak dilakukan, seseorang usahawan perlu terlebih 

dahulu mengenai diri sendiri, kemahiran yang dimiliki dan juga gabungan ilmu 

pengetahuan untuk membuat keputusan yang tepat ke arah mencipta kejayaan dalam 

perniagaan. Seseorang usahawan perlu memiliki wawasan yang selaras dengan 

